
Aallaqqaasiut

Ukiuni kingullerni Nukissiorfinni ingerlariaaserput akigititavullu oqallisaalersimapput. 

Oqallinnerup ilaatigut kinguneraa aaqqisuusaanitsinnut, pigineqarnitsinnut suleriaatsitsin-

nullu tunngasunik siunissami nutaanik ilusileerusuttoqalersimanera. Tamakku tamaasa 

suliassatut pissanganartutut isigaavut siunissaq qaninnerusoq ungasinnerusorlu eqqarsaati-

galugit.

Suliassat pissanganartut ingerlanniassagutsigik pisariaqarluinnarpoq allorassaaqatiigiinnis-

saq, ineriartornermilu malinnaalluarnissaq. Sapinngisarput tamaat periataallaqqinnitsigut 

sullerissuseqarnitsigullu tamanna anguniarparput. Aqutsinissamut najoqqutassat uani 

pineqartut tassaapput tamatta sulinitsinni najoqqutassavut, ingerlavimmut ajunngitsumut 

ingerlaniartilluta.

Aqutsinissamut najoqqutassat imarisai

Aqutsinissamut najoqqutassami makku taakkartorneqarput:

• Oqariartuutit - sooq suliffeqarfinngorsimanersugut takutissavaat

• Takorluukkat  - suniarnersugut sorusunnersugullu takutissavaat

• Pingaartitat - qanoq ililluta anguniakkavut angussanerivut takutissavaat

Aqutsinissamut najoqqutassat tamatsinnut attuumassuteqarput, taamaattumik pingaarluin-

narpoq Nukissiorfimmi sulisutta tamarmik ilisimanissaat isummerfisinnaallugillu. Najoqqu-

tassat tunaartassanik pisariaqartitatsinnik tikkuussipput, taamaalillunimi kikkut tamarmik 

suut pisariaqarnersut ilisimalissavaat, angunissaannullu ataasiakkaarluta taamaalilluta 

naammasinnisinnaalissalluta.

Pingaartitat aqutsinissamut najoqqutassaniittut oqaasiupput arlalippassuarnik paasineq-

arsinnaasut. Taamaattumik immikkoortortaqarfinni tamani oqaatsit tamakku qanoq isu-

maqartinnerlugit isummerfigineqartussaapput ulluinnarnilu sulinerminni qanoq atortassa-

nerlugit aalajangiullugit, taamaalilluta piffisssap ingerlanerani eqqarsaatiginagilluunniit 

naammassisinnaalissallugit. Taamatut iliornikkut aqutsinissamut najoqqutassat malinneqas-

sapput piffissarlu sivikinnerusoq atorlugu tamattaalluta anguniakkavut angusinnallutigik.

Kiffartuussatta allallu soqutigisallit ilisimalersinnaasariaqarpaat, suniarnersugut qanorlu ilil-

luta tassunga piniarnersugut. Taamaattumik aqutsinissamut najoqqutassat nittartakkatsin-

niipput www.nukissiorfiit.gl

Najoqqutassat piginnittutta, Namminersornerullutik Oqartussat akuerivaa.  

Oqariartuut

Inuiaqatigiinnut ineriartortuartunut tunngaviuvugut - innallagissamik kiammik imermillu 

kikkunnut tamanut pilersuinitsigut.

Takorluukkat

Inuiaqatigiinnut pitsaanerpaamik akikinnerpaamillu nukimmik piorsaavugut avatangiisinut 

illersuisumik.

Pingaartitat

• Akisussaassuseqarneq

• Ammasuuneq

• Nutarsaaneq

• Pitsaassuseq

• Kiffartuussineq

Pingaartitat suunersut nassuiaruminaassinnaasarput taamaattumik ulluinnarpalaartunik as-

sersuusiorpugut.

Akisussaassuseqarneq

• �Akisussaassuseqarnermik takutitsigaangatta:

• �Kiffartuutatsinnut, suliffeqarfitsinnut, piginnittutsinnut suleqatigisatsinnut kiisalu su-

liffeqarfitsinni aalajangikkanut naapertuilluartumik iliortarpugut

• �Oqarnerput naapertorlugu iliuuseqartarpugut neriorsuutivullu eqqortittarlugit

• �Piffissaliussat malinniartarpavut, malissinnaanngikkaangatsigillu ersarissumik nalunaar-

tarpugut

• �Unneqqarilluta avammut nalunaaruteqartarpugut

Ammasuuneq

Ammasuunerput takutittarparput:

• �Akornitsinni oqaloqatigiinneq nukittorsarniarlugu suleqatinut, piginnittunut suleqatinullu 

ammasuugaangatta

• �Inuppalaarnerulluta attaveqaraangatta, inuillu qanimut oqaloqatiginisaat mail-iminngarnit 

pingaartinnerullugu

• �Aaqqissuusaanitsinnut naapertuuttumik sulisutsinnut tamanut ilisimatitseriaaseqarnit-

sigut 

• �Inuk alla, suleqat imaluunniit Nukissiorfiit pitsaasumik eqqartoraangatsigu

Nutarsaaneq

Nutarsaagaangatta:

• �Isumassarsiullaqqittarpugut suleqatittalu piginnaasai atorluarlugit ineriartortitsisarluta, 

pitsaanerusunik nioqqutissiorluta suleriaatsillu pitsaanerusut atorniartarlugit

• �Nutaamik eqqarsartarpugut ullumikkullu ippassarnit pitsaanerulaartumik suleriaaseqar-

tarluta

• �Pikkoriffigut periarfissavullu atorluartarpavut

• �Siunissami piumasaqaataasussat naammassisinnaajumallugit piukkunnarsartarpugut, 

suliffigisarpullu pitsaanerulersinniarlugu pikkorissartuarlutalu ineriartortuartarluta

• �Tusarnaarluartarpugut immitsinnullu alapernaatsunik aperiniartarluta periarfissanik 

nutaanik nassaarniarluta aporfissat ajornartorsiutillu uniffigiinnarnagit

Kiffartuussineq

Kiffartuussilluartarpugut:

• �Sullitavut pitsaasumik kiinnerfigigaangatsigik, pitsaasumillu misigisaqarnissaat angu-

niartarlutigu

• �Saaffiginnissutit tamaasa pimoorullugit isumatuumillu naammassiniaraangatsigik

• �Killiliunneqartut iluanni kiffartuussavut minnerpaamik ilimagisaannik sullittarutsigik

• �Soqutigisallit avataaniittut suleqativullu kiffartuussassatut isigigaangatsigik

• �Kiffartuussinissamut aalajangiussat tamaasa naammassiniaraangatsigik

Pitsaassuseq

Pitsaassuseq annerpaaq tunaartaralugu suligaangatta:

• �Pitsaassutsimut aalajangiussat kikkunit tamanit ilisimaneqartut malinniartarpavut

• �Periutsinik, ileqqoreqqusanik ilitsersuutinillu immitsinnut sungiusartarpugut

• �Nikingasoornermik nalunaarsuutit malinnaaviginiuarpavut aaqqinniartarlugillu

• �Misilittakkatsinnik paarlaaseqatigiittarpugut

• �Ingerlatsineq aalajaatsoq qulakkeertarparput

Naggasiinermi oqaatsit

Nukissiorfinni akisussaaqataaffigaarput avatangiisitsinnit piumasaqaatit naatsorsuutigine-

qartullu  naammassiniarnissaat. Tamanna ullumikkut siunissamilu atuuppoq. Tamaattumik 

pingaarluinnartuuvoq suniarnerput ilisimassallugu. Aqutsinissami najoqqutassat pingaarti-

tavullu tassaapput anguniakkatta angunissaannut sakkussavut. Ilisimavarputtaaq suna- 

luunniit allanngujuitsuunngimmat uagullu Nukissiorfinni aamma taamaappugut. 


